
CONVENIO DE COLABORACION ENTRE A CONSELL!ERiA _ DE CULTURA, EDUCACI’éN E
UNIVERSIDADE E A ESCOLA GALEGA DE ADMINISTRACION PUBLICA PARA A REALIZACION DE
ACTIVIDADES DE FORMACION EN LINGUA GALEGA

MEMORIA XUSTIFICATIVA

O secretario xeral de Politica Linguistica da Conselleria de Cultura, Educacién e Universidade
DECLARA:

Que esta secretaria xeral ten previsto formalizar coa Escola Galega de Administracion Publica
(EGAP) o instrumento convencional arriba referido por un periodo de vixencia que abrangue dende a
data da sua sinatura ata o 31/12/2025.

Que o instrumento convencional ten por obxecto:

Establecer as condicidons polas que se rexerda a colaboracidn entre a Conselleria de Cultura,
Educacion e Universidade, a través da Secretaria Xeral de Politica Linguistica, e a EGAP, para a
realizacion de actividades de formacién en lingua galega entre os anos 2022 e 2025 dirixidas ao
persoal ao servizo das administraciéns territoriais, institucionais e entes publicos
instrumentais do sector publico da Comunidade Auténoma de Galicia, asi como ao persoal da
Administracion de xustiza e ao persoal de administracion e servizos das tres universidades do
sistema universitario de Galicia.

Que existe converxencia de intereses entre as partes para a consecucion do obxecto referido.

Que o instrumento convencional se fundamenta no seguinte:

As partes acordan subscribir este convenio co fin de materializar a cooperacién para potenciar o uso
do galego, de acordo co disposto na Lei 3/1983, do 15 de xufio, de normalizacién linglistica, que
establece que o galego, como lingua propia de Galicia, é lingua oficial das instituciéns da
comunidade auténoma, da sua Administracién, da Administracion local e das entidades publicas
dependentes da comunidade auténoma. Asi mesmo, contempla a obriga dos poderes autondmicos
de promover a progresiva capacitacién no uso do galego do persoal afecto & Administracion publica
e ds empresas de cardcter publico de Galicia.

Ademais, a Lei 4/1987, do 27 de maio, de creacion da EGAP, establece, entre os seus fins, organizar e
impartir cursos, seminarios e outras actividades de formacion e perfeccionamento do persoal ao
servizo da Administracion publica da comunidade auténoma, asi como a difusién e normalizacion do
idioma galego na Administracidn publica, a capacitacién linglistica do persoal e a participacion na
fixacién da linguaxe técnica, administrativa e xuridica galega.

As partes tamén colaboraran na execucion do Plan xeral de normalizacién da lingua galega, que se
aprobou en 2004 co fin de divulgar e estender o uso do galego a todos os dmbitos da sociedade, asi
como na dinamizacién da lingua galega no tecido econémico para fomentar o seu uso nos diferentes
eidos sociais e econdmicos.

Que os intereses converxentes das partes exclien o animo de lucro e non poden satisfacerse
axeitadamente mediante un contrato dos contemplados na Lei 9/2017, do 8 de novembro, de
contratos do sector publico ou outro instrumento alleo & natureza estritamente convencional.

De acordo co exposto, e co fin de dar cumprimento ao preceptuado no artigo 15.2. da Lei 1/2016, do
18 de xaneiro, de transparencia e bo goberno, estimase xustificado o recurso & sinatura do
instrumento convencional que se pretende, con exclusion doutras figuras.

E para que conste, asinase esta memoria en Santiago de Compostela.

O secretario xeral de Politica Linguistica

Valentin Garcia Gomez

